Sgwrs Rhwydwaith Cenedlaethol: Y Cwricwlwm a
Chynnydd 19.11.23

Beth oedd diben y sgwrs hon?

Roedd y Sgwrs Genedlaethol hon yn canolbwyntio ar gefnogi ymarferwyr i ystyried dulliau a
ddefnyddiwyd i gynllunio'r cwricwlwm ac i feithrin cynnydd. Rhoddodd y sgwrs hon gyfle i
ymarferwyr ac arweinwyr:

e ddysgu sut mae eraill yn defnyddio'r deunyddiau a'r adnoddau a gyhoeddwyd yn
ddiweddar, gan gynnwys Deall y cwricwlwm ar waith: Camau i'r Dyfodol a Peilot
Cynllunio Cwricwlwm 2023 i’'w helpu i gynllunio eu cwricwlwm

¢ trafod sut mae ysgolion a lleoliadau yn datblygu'r diwylliant a'r amgylchedd sy'n galluogi
pob dysgwr i wneud cynnydd

e siarad & chydweithwyr o bob rhan o Gymru am y math o sgyrsiau ynghylch y cwricwlwm
sy'n cefnogi cynllunio cwricwlwm effeithiol a meithrin cynnydd dysgwyr.

Beth wnaethon ni ei ddysgu?

¢ Adnoddau defnyddiol: roedd nifer o'r ymarferwyr o'r farn bod yr adnodd Dulliau o greu
cwricwlwm yn ddefnyddiol i ddeall goblygiadau'r Cwricwlwm i Gymru o ran dulliau i
gynllunio dysgu, yr addysgeg a ddefnyddir, a beth mae hyn yn ei olygu ar gyfer asesu a
chynnydd dysgwyr. Roedd llawer o’'r ymarferwyr hefyd o'r farn bod yr adnodd Dysgu neu
Berfformiad yn ddefnyddiol ar gyfer ystyried eu dulliau asesu.

o Defnyddio proses o gamau i wella a mireinio: roedd pawb wedi disgrifio'r broses
gymhleth o symud o'r cwricwlwm cenedlaethol blaenorol i'r Cwricwlwm i Gymru.
Dangosodd yr holl adborth fod pawb yn gwerthfawrogi y byddai'r cyfnod pontio yn parhau
i fod yn gyfnod o 'waith sy'n dal i fynd rhagddo’, wrth inni i gyd ddatblygu ein dealltwriaeth
o'r hyn y mae gwireddu'r Cwricwlwm i Gymru yn ei olygu.

¢ Newid eu ffordd o feddwl: siaradodd ymarferwyr am y ffordd y maent wedi newid eu
meddwl am ddulliau ac addysgeg o dan y Cwricwlwm i Gymru. Roedd hynny'n cynnwys
trafodaethau am sut roedd ymarferwyr yn datblygu profiadau dysgu dilys, gan
ddefnyddio'r datganiadau o'r hyn sy'n bwysig i gefnogi dealltwriaeth gysyniadol, a hybu
effeithiolrwydd dysgwyr drwy ddefnyddio egwyddorion cynnydd wrth gynllunio.

e Canolbwyntio ar "pam": roedd llawer yn teimlo bod canolbwyntio ar 'pam' dysgu wedi
helpu i sicrhau bod y dysgu a gaiff ei gynllunio yn bwrpasol ac yn helpu dysgwyr i fagu
hyder, cymryd mwy o risgiau o ran eu dysgu a throsglwyddo'r dysgu hwnnw i gyd-
destunau cymhleth newydd. Mae dysgu'n gymhleth a dylem ddathlu hynny.

e Pwysigrwydd ystyried yn ofalus: roedd llawer o'r farn bod hon yn nodwedd allweddol
wrth gynllunio'r cwricwlwm a'r trefniadau asesu — o ran cael yr hyder i newid eu dull ar
sail ymchwil, tystiolaeth, a'u profiad o addysgu eu cwricwlwm yn yr ystafell ddosbarth.

e Grym cydweithio: roedd llawer o ymarferwyr yn gadarnhaol am werth cydweithio ag
ysgolion eraill. Er bod gweithio mewn clwstwr yn edrych yn wahanol ar draws gwahanol
ysgolion a lleoliadau, roedd pob un yn rhannu pwysigrwydd cydweithio i ddatblygu

dealltwriaeth gyffredin o gynnydd, a phwysigrwydd meithrin cydberthynas gadarn rhwng
ysgolion i hwyluso'r ddeialog broffesiynol honno.

¢ Rhannu dulliau o ran cynnydd ac asesu: roedd y cyfranogwyr wedi rhannu gwahanol
ddulliau o asesu a deall cynnydd dros amser, megis defnyddio portffolios, bathodynnau,
a byrddau dysgu seiliedig ar ymchwiliad; yn ogystal & phwysigrwydd cynnwys dysgwyr a
rhieni yn y broses asesu.

1. The conversation has given me practical ideas to
help plan my next steps for my school or setting

Agree 100% Do not agree at
all

e Delio a heriau: trafodwyd rhai o'r heriau a wynebwyd wrth gynllunio cwricwlwm i gefnogi
cynnydd dysgwyr. Roedd hynny'n cynnwys, er enghraifft: neilltuo amser i'r staff ddod at
ei gilydd i gydweithio; newid diwylliant yr ysgol o ran cynllunio'r cwricwlwm, ac o ran
cynnydd ac asesu; deall rol y system atebolrwydd; mynd i'r afael & bylchau ac
anghydraddoldebau ym mhrofiad a deilliannau dysgwyr; helpu rhieni a gofalwyr i ddeall
sut y gallant helpu; a sicrhau cysondeb a pharhad drwy'r continwwm dysgu.

Sut y byddwn ni'n elwa ar yr hyn a ddysgwyd?

e Rydym yn parhau i rannu'r hyn a ddysgwyd gan brosiect Camau i'r Dyfodol a
chynllun peilot Cynllunio'r Cwricwlwm — gallwch ddarllen am yr hyn a ddysgwyd drwy
wefan Cynhadledd Penaethiaid Uwchradd, sef cynhadledd a gynhaliwyd ym mis
Tachwedd 2022.

o Mae cam 3 prosiect Camau i'r Dyfodol yn cael ei gynnal yn ystod blwyddyn
academaidd 2023/24. Gellir gweld cynnydd y prosiect yma, a gallwch hefyd gofrestru
i gymryd rhan drwy ddefnyddio'r ffurflen hon.

e Gan adeiladu ar y cynigion dysgu proffesiynol ledled Cymru, byddwn yn cyd-awduro
cynnig dysgu proffesiynol cenedlaethol i gefnogi gwaith cynllunio cwricwlwm ar
gyfer y Cwricwlwm i Gymru. Bydd manylion am sut i gymryd rhan yn cael eu rhannu
yn Dysg yn gynnar yn 2024 — cofrestrwch i gael bwletinau Dysq er mwyn cymryd
rhan.

¢ Byddwn yn datblygu ymgyrch gyfathrebu y gall ysgolion ei defnyddio i helpu eu
rhieni a'u gofalwyr i ddeall beth sy'n wahanol am y Cwricwlwm i Gymru, a'r hyn y
gallant ei ddisgwyl wrth siarad ag ymarferwyr am gynnydd eu plentyn.

Cofrestrwch ar gyfer digwyddiadau wyneb yn wyneb nesaf y Rhwydwaith
Cenedlaethol!

De Cymru - 31 lonawr 2024 @ Stadiwm Dinas Caerdydd, Ffordd Leckwith,
Caerdydd, CF11 8AZ

Gogledd Cymru — 6 Chwefror 2024 @ Venue Cymru, Promenad, Llandudno, LL30
1BB
Rhwng 9:30am a 15:45pm

Dewch draw i ymuno yn y Sgyrsiau Cenedlaethol wyneb i wyneb hyn amy
Cwricwlwm i Gymru:

. | dderbyn y wybodaeth ddiweddaraf ar ganllawiau Cwricwlwm i Gymru:
Ymlaen &’r daith a beth mae hyn yn ei olygu i‘ch ysgol neu leoliad chi;

. Cyfrannu at y sgwrs genedlaethol am Gynllunio Cwricwlwm a Chynnydd;

. Rhannu eich barn ar gyfleoedd a heriau yn y chwe maes dysgu a phrofiad, er

mwyn helpu lunio polisi ac ymarfer er budd pob dysgwr yng Nghymru; a
. Rhwydweithio gyda chyd-ymarferwyr o bob rhan o Gymru, a sicrhau bod eich
llais yn cael ei glywed.

Archebwch yn gynnar trwy ddefnyddio'r ddolen isod gan fod lleoedd yn gyfyngedig:

https://freshwater.eventscase.com/CY/curriculumforwales

Bydd lluniaeth ar gael.

Sgyrsiau wyneb yn wyneb ‘
y Rhwydwaith Cenedlaethol Tiywodracth Gy

Welsh Government

De Cymru
31 lonawr 2024 / 9:30yb - 15:45yp Stadiwm Dinas Caerdydd

Gogledd Cymru
6 Chwefror 2024, 9:30yb - 15:45yp Venue Cymru Llandudno

----------------------------------------

In Person National Network Conversations

South Wales
31 January 2024 / 9.30 - 15.45pm Cardiff City Stadium

North Wales
6 February 2024 /9.30 -15.45pm Venue Cymru Llandudno

